FUNDARGERÐ
Aðalstjórnarfundur haldinn í Tíbrá 6. desember 2006 kl. 19:30.
Mætt: Bergur, Þórir, Anna, Ragnhildur, Örn, Brynja, Hermann, Helgi og Hallur. 
Guðbjörg, Björgvin og Þórdís mættu ekki.
1.
Fundargerð síðasta fundar samþykkt
2.
Aðalstyrktaraðili félagsins
Þórir kynnti undirbúningsvinnu sem farið hefur fram vegna hugsanlegs aðalstyrktar-aðila félagsins. Rætt um heildarhagsmuni og stuðning frá fyrirtækjum í sama geira. Samþykkt var að halda vinnunni áfram á samvinnu við formenn deilda.
Einnig var rætt um að deildir þyrftu að kortleggja þær auðlindir/söluráða sem þær hafa yfir að ráða þegar kemur að öflun stuðnings hjá fyrirtækjum.

2.
Akademíur
Fram kom hjá formanni hnadknattleiksdeildar að haft hefur verið samband við einn meðlim handboltaakademíunnar af stjórnarmanni meistaraflokksráðs í knattspyrnu og honum boðin ýmis fríðindi og greiðsla ef hann flytti sig úr handboltaakademíunni yfir í knattspyrnuna. Fram kom að honum var boðin sama upphæð og kostar að vera í knattspyrnuakademíunni. Einnig kom fram að ekki hefur verið fjallað um málið hjá stjórn knattspyrnudeildar. Stjórn Knattspyrnuakademíu Suðurlands á heldur engan hlut að máli. Fundarmenn voru sammála um að deildirnar fari varlega í þessum málum og ræði saman þar sem þetta geti leitt félagið á villigötur. Einnig var rætt um að hafa þurfi samband við forráðamenn ungmenna sem eru undir lögaldri þ.e. 18 ára og yngri, en ekki við unglinga beint, þegar fjallað er um þessi mál.
3.
Aðild taekvondo að félaginu
Þórir kynnti áhuga taekvondo-iðkenda á að gerast félagar og stofna deild innan félagsins. Jákvætt var tekið í málið og þeim verði bent á að þeir geti sótt um aðild á grundvelli laga félagsins.
4.
Íþróttakona og íþróttamaður Árborgar

Minnt á að frestur til að skila inn tilnefningum rennur út 9. desember.

5.
Önnur mál

- Hermann spurði hvað liði hita á völlinn. Helgi sagði að málið væri í góðum farvegi 

hjá bænum, en að í ýmsar tímafrekar framkvæmdir þyrfti að ráðast samhliða þessu 
og m.a. að panta sérstakan búnað erlendis frá.

- Brynja bauð öllum á jólasýningu fimleikadeildar á laugardaginn.

- Nýr rekstrarsamningur vegna aðstöðu júdódeildar í Gagnheiði 3 liggur fyrir en á eftir að undirrita. Stefnt er að samningi til tveggja ára.

-  Rætt um að huga þurfi að skipun afmælisnefndar til að undirbúa 75 ára afmæli félagsins 2011 og hugsanlega söguritun. Unnið verður að málinu fram að aðalfundi.

- Kynnt bréf frá ÍSÍ þar sem fram kemur að aðildarfélög ÍSÍ eigi kost á afsláttar-kjörum á flugi til Vestmannaeyja ásamt öðrum áfangastöðum  Flugfélags Íslands.

- Samþykkt að næsti fundur aðalstjórnar verði miðvikudaginn 10. janúar 2007.


Fundi slitið kl. 21:00.


Fundarritarar: AG/ÖG
